
Inatsisartunut ilaasortaq 

Nikolaj Jerimiassen 

Siumut 

  

  

§ 37 naapertorlugu apeqquteqaat 2016/20 nunatta aqqa pillugu  

 

 

Asasara Nikolaj Jerimiassen  

 

Naalakkersuisut apeqqutitit qujassutigaat. Oqaatigineqassaaq siusinnerusukkut Naalak-

kersuisuusut 2008-mi apeqqutinut ukununnga assingusunut inuiaat kalaallit taaguutaat 

pillugu taamani akissuteqarsimammata.  

 

Inatsisartut suleriaasianni § 37 naapertorlugu Naalakkersuisunut apeqquteqaa-

teqarsimavutit imaattunik:  

 

 
1. Inuiaat Kalaallit nunartik “Inuit Nunaat”-nik taajulissallugu 

Naalakkersuisut isumaqarpat nunatta inatsisaani atuuttuni 
nunarsuarmioqatigiillu inatsisaani arlaatigut aporfissaqartoq? 

 

Akissut: 

 

Naalakkersuisut nalilerpaat imaaliinnarluni inatsisitigut akornutissaqassanngitsoq nuna-

mi namminermi nunarsuarmiulluunniit akornanni, nunatta atiata allanngortissinnaanera-

nut tunngatillugu. Kisiannili allannguinissaq kissaartigineqarsimassagaluarpat maanna 

naalagaaffeqatigiinnerup iluani, apeqqut danskit naalagaaffiannut pissusissamiso-

ortumik sammineqaqqaartariaqassaaq.  

 
  

2. Naalakkersuisunit ilisimaneqarpa “Kalaallit Nunaat” taajuutaa 
allanngortillugu ”Inuit Nunaat”-nik taajorneqalersinnaanera nunatta 
innuttaasa amerlanerussuteqartut soqutigineraat? 

 
Akissut:  
 

Naalakkersuisut ilisimanngilaat nunatta aqqa Kalaallit Nunaat allanngortinniarneqassap-

pat Inuit Nunaat taarsiullugu, tamanna innuttaasut akornanni amerlanerussutissarsi-

neqarsinaanersoq. 
 
 

a) Apeqqummut akissut ilisimaneqanngippat innuttaasut isumaannik 
misissuititsinissamik pilersaaruteqartoqarpa? 

Akissut: 
 

Piffissami matumani Naalakkersuisut pilersaaruteqanngillat innuttaasut isumasiussal-

lugit, innuttaasut kissaatigissaneraat Kalaallit Nunaat Inuit Nunaannik taarserneqassa-

nersoq pillugu.  

 
 

3. Apeqqut 2a-mi akissut akuersaartumik nipeqarpat Naalakkersuisunit 
Kalaallit Nunaat “Inuit Nunaat”-nik taajuuteqalersinneqarsinnaanissaa 
pillugu misissuititsinissami suleriaaseq qanoq ittoq atussallugu 
eqqarsaatersuutigineqarpa? 

 

Akissut:  

 

Naalakkersuisut isumaqarput nunatta aqqa pillugu apeqqut nunatsinni tunngaviusumik 

inatsiseqarnermut attuumassuteqartuusoq, nunattalu tunngaviusumik inatsiseqalernis-

saa pillugu isumalioqatigiissitami siunissami immaqa pilersinneqarsinnaasumi sammi-

neqarsinnaajumaartoq. 

 
 

4. Naalakkersuisut nunatta “Inuit Nunaat”-nik taajuuteqalersinneqarsin-

naanera pillugu issittumi naggueqatitsinnik isumasioqateqarnissa-

minnik ukiuni tulleriinni qaninnerni pisinnaasumik pilersaaruteqarpat? 

  

 

Akissut: 

 

Piffissami matumani Naalakkersuisut immikkut pilersaaruteqanngillat nunatta aqqa pil-

lugu iliuuseqarnissamut.  

 

Naggasiullugu Naalakkersuisut pissutsit ukua malugeqqussavaat, ilanngullugit isu-

maliutigineqartariaqartut apeqqummi uagut nunarput Inuit Nunaat-nik taagussaneripput 

pillugu oqallinnermi.  Naggueqatigut Canada-p issittortaani najugaqartut, Alaskami, 

Chukotka-mi aamma Rusland-imi najugaqartut apeqqutinni eqqaasatit aamma imminnut 

inuit-imik taagormata, inuiaallu kalaallit taaguummik piginnittutut tigusissagaluarpata 

Kalaallit Nunaallu allanngortillugu Inuit Nunaannut, tamanna inunnut allanut tunngatil-

lugu immikkoortitsinertut isigineqarsinnaammat.  

  

 

 

 

 

Inussiarnersumik inuulluaqqusillunga 

 

 

 

Nivi Olsen 


